
Noelle Azzopardi (K.l. Nru. 520288M)

u Maryanne Darmanin (K.l. Numru 637539M)
(‘l-appellati’)

Vs.

Teresa sive Tessie Azzopardi (K.I. Nurmu 55440G)
(‘l-appellanta’)

lI-Qorti,

Preliminari

1. Dan huwa appell maghmul mill-intimata Teresa sive Tessie Azzopardi
(K.l. Nru. 55440G), [minn issa 'l quddiem ‘lI-appellanta’], minn decizjoni tal-Bord
li Jirregola |-Kera [minn issa ’| quddiem ‘il-Bord’], tas-17 ta’ Gunju, 2021 [minn
issa 'l quddiem ‘is-sentenza appellata’], li permezz taghha I-Bord laga’ t-talba
tar-rikorrenti u kkundanna lill-intimata sabiex tizgombra mill-fond 58, gia 77,

Triq is-Sur, I-Isla, li hija kienet tikri minghand ir-rikorrenti bis-sahha tal-Kap. 69

tal-Ligijiet ta’ Malta.

Fatti

2. Fir-rikors taghhom quddiem il-Bord, ir-rikorrenti spjegaw li huma
proprjetarji tal-fond 58, gia 77, Triq is-Sur, I-Isla [minn issa ’il quddiem ‘il-fond’]
li huma akkwistaw per via di successione wara li gie nieqges Emanuel Darmanin,
u dan skont kif jirrizulta mid-dikjarazzjoni causa mortis tal-25 ta’ Settembru,
2006 fl-atti tan-Nutar Gertrude Farrugia Wismayer. Gie spjegat li omm Noelle
Azzopardi, Maria Carmela Micallef, mietet fis-17 ta’ Ottubru, 2017, u I-wirt
taghha ddevolva fuq I-unika bintha Noelle Azzopardi, sabiex b’hekk il-fond huwa
kollha kemm hu ta’ Noelle Azzopardi, u suggett ghall-uzufrutt tan-nanna taghha
Maryanne Darmanin. Ir-rikorrenti spjegaw li dan il-fond kien gie rekwizizzjonat
mis-Segretarju tad-Djar fl-10 ta’ Lulju, 1979, sabiex inghata lil Bastjan Azzopardi,
li jigi missier ir-ragel tal-intimata, u dan minghajr il-kunsens u |-approvazzjoni
tas-sidien, b’kera ta’ LM15 fis-sena. Bl-Att X tal-2009, din il-kera zdiedet ghal
€185 fis-sena pagabbli kull sena bil-quddiem, filwaqt li mill-1 ta’ Jannar, 2019,
din il-kera saret €209 fis-sena. Fis-6 ta’ Novembru, 1995 inharget Ordni ta’
Derekwizizzjoni fug dan il-fond, izda l-intimata baqghet tghix fl-istess fond
b’kera ta’ €209 fis-sena kif stabbilit bl-Att X tal-2009. Ir-rikorrenti spjegaw li |-
antekawza taghhom giet iffac¢jata bl-Ordni ta’ Rekwizizzjoni b’'mod ingust u
abbuziv, u bi ksur tal-jeddijiet fundamentali taghhom kif protetti bl-artikolu 37
tal-Kostituzzjoni ta’ Malta u bl-Ewwel Artikolu tal-Ewwel Protokoll tal-

Konvenzjoni Ewropea. Ir-rikorrenti spjegaw li konsegwenza tal-imsemmija

Ordni ta’ Rekwizizzjoni, huma kellhom jaccettaw lill-intimata bhala inkwilina
taghhom, u minkejja li ghal bosta snin huma kienu jircievu |-kera stabbilita bil-
ligi, issa waqgfu jaghmlu dan. Ir-rikorrenti galu li I-kera fis-sena ffissata bil-ligi hija
wahda minima u ma tirriflettix il-valur kummer¢jali tal-fond ai termini tal-Att X
tal-2009. Ir-rikorrenti komplew jghidu li huma pprocedew b’kawza quddiem il-
Prim’Awla tal-Qorti Civili (Sede Kostituzzjonali) fl-ismijiet Azzopardi Noelle et
vs. Awtorita tad-Djar et, li giet deciza b’sentenza tal-25 ta’ Frar, 2021, fejn
inghad li I-applikazzjoni tal-Kap. 69 tal-Ligijiet ta’ Malta u |-Att X tal-2009 fissru
ksur tal-jeddijiet fundamentali tar-rikorrenti ghat-tgawdija tal-proprjeta
taghhom. L-intimata Tessie Azzopardi giet ordnata wkoll biex ma tibgax tistrieh
fuq il-protezzjoni moghtija lilha bis-sahha tal-imsemmija Ordni ta’ Rekwizizzjoni
sabiex tibga’ fl-okkupazzjoni tal-fond. Ir-rikorrenti qalu li ladarba I-kirja li kienet
tgawdi Azzopardi giet iddikjarata nulla u minghajr effett, Azzopardi ma tistax
tibga’ tgawdi kirja sfurzata fughom bhala sidien, u ghalhekk hija ma tistax tibga’
fl-okkupazzjoni tal-fond. Ir-rikorrenti galu li l-intimata m’ghandha I-ebda difiza
x'taghti ghat-talbiet taghhom ghaliex I-okkupazzjoni taghha ta’ dan il-fond giet

dikjarata li hija anti-kostituzzjonali u b’hekk minghajr effett.

Mertu

3. Permezz tat-talbiet taghhom lill-Bord, ir-rikorrenti talbu li jigi dikjarat li I-
intimata Teresa sive Tessie Azzopardi ma tistax tibga’ fl-okkupazzjoni stante li I-
kirja in kwistjoni hija konsegwenzjali ghall-Ordni ta’ Rekwizizzjoni 42220/79 u
ghas-sentenza fl-ismijiet Azzopardi Noelle et vs. Awtorita tad-Djar et, |i giet

deciza fil-25 ta’ Frar, 2021, fejn din il-kirja giet dikjarata leziva tal-jeddijiet

fundamentali tar-rikorrenti, bil-konsegwenza li din hija megjusa nulla u bla
effett fil-ligi ai termini tal-artikolu 6 tal-Kostituzzjoni ta’ Malta u tal-artikolu 3
tal-Konvenzjoni Ewropea. Ir-rikorrenti talbu lill-Bord jikkundanna lill-intimata

tizgombra mill-fond fi zmien gasir u perentoriju li jigi ffissat mill-Bord.

4. Fit-2 ta’ Gunju, 2021 Il-intimata pprezentat risposta li waqt I-udjenza tas-
17 ta’ Gunju, 2021 I-Bord qies li kienet irregolari, imma li thalliet in atti bhala
‘nota’ bi gbil mal-kontroparti. F'din in-nota taghha, l-intimata qgalet li t-talbiet
tar-rikorrenti ghandhom jigu michuda in toto stante li huma infondati fil-fatt u
fid-dritt. Qalet li hija dejjem onorat il-kundizzjonijiet tal-kirja, u hija kellha I-jedd
litibga’ tabita f'danil-fond a tenur tal-Att XXIIl tal-1979 stante li kienet tissodisfa
I-kriterji stabbiliti bl-istess Att ghaliex hija cittadina Maltija u ordinarjament
residenti f'dan il-fond. L-intimata e¢¢epiet ukoll li hija ghamlet diversi benefikati
fil-fond u ghalhekk ziedet il-valur tal-fond bl-opera taghha. L-intimata qgalet li z-
Zzieda ta’ 2% mitluba mir-rikorrenti! mhijiex tassattiva, izda diskrezzjonali ghall-
Bord, u kull tibdil fil-kundizzjonijiet tal-kirja ghandu jsir b’'mod gradwali a tenur
tal-artikolu 12B(6) tal-Ordinanza. Qalet li hija tissodisfa I-kriterji tat-test tal-
mezzi stabbiliti fir-Regolamenti dwar it-Tkomplija tal-Kirja minhabba |i hija
pensjonanta u ma ghandha ebda proprjeta ohra jew assi li jissuperaw il-limitu
stabbilit mil-ligi. Qalet li r-rikorrenti ma ressqu |-ebda provi dwar i¢-cirkostanzi
taghhom, u langas ma qalu li huma ser ibatu xi piz sproporzjonat partikolari
ghalihom bhala sidien il-kera. Madanakollu waqt I-udjenza tas-17 ta’ Guniju,

2021, il-Bord ¢ahad it-talba tal-intimata sabiex tipprezenta |-eccezzjonijiet

1 Ghandu jigi pprecizat li r-rikorrenti m’ghamlu I-ebda talba f'dan is-sens.

taghha, wara li gies li fuq bazi prima facie din nagset milli tipprova li ghandha

eccezzjonijiet x'taghti, u ghalhekk ghadda biex jaghti s-sentenza.

5. Flimkien mar-rikors taghhom quddiem il-Bord, ir-rikorrenti pprezentaw
affidavit ta’ Noelle Azzopardi; kopja tal-kuntratt bid-dikjarazzjoni causa mortis
tal-25 ta’ Settembru, 2006 fl-atti tan-Nutar Gertrude Farrugia Wismayer; kopja
tat-testment unica charta tas-16 ta’ Gunju, 2003 fl-atti tan-Nutar Angelo Vella;
kopja tal-Ordni ta’ Derekwizizzjoni tas-16 ta’ Marzu, 2007; kopja tad-
dikjarazzjoni causa mortis ta’ Maria Carmela Micallef tas-7 ta’ Jannar, 2008 fl-
atti tan-Nutar Gertrude Farrugia Wismayer; kopja tac-certifikat tal-mewt ta’
Maria Carmela Micallef; kif ukoll kopja tat-testment taghha tas-16 ta’ Lulju,
2003 fl-atti tan-Nutar Angelo Vella, u kopja tas-sentenza tal-Prim Awla (Sede
Kostituzzjonali) tal-25 ta’ Frar, 2021, fl-ismijiet Azzopardi Noelle et vs Awtorita
tad-Djar et. Fl-affidavit taghha, ir-rikorrenti Noelle Azzopardi spjegat li hi u n-
nanna taghha huma proprjetarji tal-fond 58 gia 77, Triq is-Sur, I-Isla, li huma
akkwistaw mill-wirt tan-nannu taghha u ta’ ommha Maria Carmela Micallef,
b’tali mod |i Noelle Azzopardi hija s-sid tal-proprjeta, filwaqt |li Maryanne
Darmanin hija l-uzufruttwarja taghha. Spjegaw li dan il-fond gie rekwizizzjonat
mill-Housing Secretary b’rekwizizzjoni numru 42220/79 fl-10 ta’ Lulju, 1979 biex
inghata lil missier ir-ragel tal-intimata, u dan minghajr il-kunsens u I-
approvazzjoni tas-sidien, b’kera ta’ LM15 fis-sena. Ix-xhud spjegat li fis-6 ta’
Novembru, 1995 harget |-Ordni ta’ Derekwizizzjoni tal-fond, izda l|-intimata
Azzopardi baqgghet tirrisjedi fih, u prezentement geghda thallas kera ta’ €209
fis-sena. Ix-xhud qalet li I-ammont ta’ kera li hi u r-rikorrenti |-ohra réevew tul

is-snin ¢ertament li ma jirriflettix il-valur lokatizju tal-fond fis-sug miftuh. Qalu

wkoll li abbazi tad-decizjoni tal-Prim’Awla (Sede Kostituzzjonali), l-intimata ma

tistax tibga’ tirrisjedi f'dan il-fond.

Is-Sentenza Appellata

6.

Permezz tas-sentenza moghtija fis-17 ta’ Gunju, 2021, il-Bord ghamel is-

segwenti konsiderazzjonijiet:

“lkkunsidra:

i mir-rizultanzi processwali jirrizulta illi I-intimata tikri minghand ir-rikorrenti I-fond
numru 58 gia 77, Triq is-Sur, I-Isla versu I-kera ta’ €209 fis-sena.

Jirrizulta wkoll illi in konnessjoni mal-kirja de quo r-rikorrenti pprocedew b’kawza
kostituzzjonali fl-ismijiet Noelle Azzopardi et vs I-Awtorita tad-Djar et liema kawza
giet deciza mill-Prim’Awla tal-Qorti Civili fil-25 ta’ Frar, 2021, fejn fost affarijiet ohra
gie dikjarat illi r-rikorrenti garrbu vjolazzjoni tal-jeddijiet fondamentali taghhom kif
imharsa bl-Ewwel (1) Artikolu tal-Ewwel (1) Protokoll tal-Konvenzjoni Ewropea ghall-
Protezzjoni tad-Drittijiet tal-Bniedem u tal-Libertajiet Fundamentali. Gie deciz ukoll is-
segwenti, u Cioe:

“tiddikjara u tiddeciedi li I-intimata Teresa sive Tessie Azzopardi ma tistax tibga’
toqghod fuq id-disposizzjonijiet tal-Kap. 69 sabiex tibga’ tokkupa I-fond in
kwistjoni.”

Madanakollu, I-istess Qorti cahdet it-talba tar-rikorrenti sabiex tittermina I-kirja u
tizgombra lill-intimata mill-fond de quo.

Illi ghaldagstant ir-rikorrenti pprocedew quddiem dan il-Bord.

i fil-fehma tal-Bord, is-sentenza su citata, ikkrejat dritt kwezit fir-rikorrenti fil-
mument li I-istess saret res judicata. /lli dan gieghed jinghad anke fid-dawl tal-artikolu
6 tal-Kostituzzjoni ta’ Malta li jesigi li jekk xi ligi tkun inkonsistenti mal-Kostituzzjoni
ta’ Malta, I-istess Kostituzzjoni ghandha tipprevali u I-ligi I-ohra ghandha, safejn tkun
inkonsistenti, tkun bla effett. Kwindi certament, fid-dawl! tas-sentenza tal-Prim’Awla
tal-Qorti Civili (Sede Kostituzzjonali) I-intimata ma tistax tibqa’ tistrieh aktar fuq id-
drittijiet ta’ rilokazzjoni naxxenti mill-Kapitolu 69 tal-Ligijiet ta’ Malta, u ghalkemm

id-disposizzjonijiet tal-imsemmi Kapitolu ghadhom vigenti, gew dikjarati lezivi tad-
drittijiet fundamentali tar-rikorrenti u kwindi bla effett.

Ili dan il-Bord huwa konxju illi fl-1 ta’ Gunju, 2021 dahal in vigore I-Att XXIV tal-2021
li stabbilixxa mekkanizmu ghal Zieda fil-kera ta’ fondi residenzjali moghtija b’kera
gabel I-1995. Madanakollu, il-Bord, jirrileva illi ma jistax jiskarta I-pronunzjament tal-
Prim’Awla tal-Qorti Civili (Sede Kostituzzjonali), liema pronunzjament ikkristallizza I-
pozizzjoni bejn il-partijiet, u dan ghaliex fil-ligi li dahlet bl-imsemmi Att ma hemm |-
ebda disposizzjoni li b’xi mod tincidi fug dak li gie pronunzjat permezz tas-sentenza su
Citata.

Illi dan il-Bord intalab ukoll sabiex jiffissa terminu qasir u perentorju entro liema I-
intimata ghandha tizgombra mill-fond de quo. II-Bord japprezza li I-intimata tista’ ssib
ruhha f’diffikultajiet kbar wara din id-decizjoni. Madanakollu I-Bord irid ihares ukoll
id-drittijiet tas-sidien kif enuncjati bis-sentenza kostituzzjonali. Ghalhekk huwa tal-
fehma illi fic-cirkostanzi ghandu jaghti zmien bizzejjed biex l-intimata, li ghandha
certu eta, tilhag taghmel arrangamenti alternattivi. Ghaldagstant se jkun gieghed
jordna lill-intimata sabiex tizgombra mill-fond de quo fi zmien disghin (90) gurnata.

Decide

Ghal dawn il-motivi, dan il-Bord gieghed jaqta’ u jiddeciedi billi filwagqt li jxolji u
jittermina I-kirja de quo, jilqa’ t-talbiet kollha tar-rikorrenti u ai fini tat-tieni talba
jipprefiggi terminu ta’ disghin (90) gurnata sabiex l-intimata tirritorna I-fond 58 gia
77, Triq is-Sur, I-Isla bil-pussess battal favur ir-rikorrenti.

In vista tac-Cirkostanzi partikolari tal-kaz, l-ispejjez jibqghu bla taxxa bejn il-partijiet.”

L-Appell
7. L-intimata ressget l-appell taghha minn din id-decizjoni fit-2 ta’ Lulju,

2021, fejn talbet lil din il-Qorti sabiex,

i. Tvarja s-sentenza tal-Bord li Jirregola I-Kera, fis-sens li thassar dik il-parti tas-
sentenza li lagghet it-tieni u t-tielet talba tal-atturi, fosthom I-ordni ta’
zgumbrament mill-fond 58, gia 77, Triq is-Sur, I-Isla;

ii. Tibghat I-atti lura quddiem il-Bord li Jirregola |-Kera sabiex I-atturi jirregolaw
ruhhom dwar il-mod kif iridu jipprocedu.

8. L-appellanta galet li hija hassitha aggravata bis-sentenza tal-Bord ghaliex
bil-pro¢eduri miftuha minnhom quddiem il-Prim’Awla (Sede Kostituzzjonali) ir-
rikorrenti kisbu rimedju ragonevoli ghall-vjolazzjoni tad-drittijiet fundamentali
sofferti minnhom. Qalet |li meta |-Qorti kkalkolat id-danni li ghandhom jithallsu
lir-rikorrenti, hija m’ghamlet I-ebda tnaqqis minhabba I-possibilita tar-ripreza
tal-fond de quo, u ghalhekk ghalkemm gie ddikjarat li I-intimata ma tistax tibga’
tistrieh fuq id-disposizzjonijiet tal-Kap. 69, ir-rikorrenti gew ikkumpensati b’'mod
ragonevoli. Barra minn hekk, I-appellanta qalet li f'dik il-kawza wkoll il-Qorti
rrespingiet it-talba ghall-izgumbrament. L-appellanta ziedet tghid |i bl-
introduzzjoni tal-Att XXIV tal-2021, |i dahal fis-sehh fl-1 ta’ Gunju, 2021, u bl-
emendi li saru ghall-Kap. 69, partikolarment bl-introduzzjoni tal-artikolu 4A, il-
ligi gieghda taghti rimedju ghal infrazzjonijiet futuri li jistghu jgarrbu r-rikorrenti.
L-appellanta qalet li fil-fehma taghha, ligi partikolari li dahlet fis-sehh gabel is-
sentenza tal-Bord, taf iggib fix-xejn sentenzi tal-Prim’Awla (Sede Kostituzzjonali)
u tal-Qorti Kostituzzjonali, u s-sid issa jrid isegwi |-procedura stabbilita fil-ligi

gabel jipprocedi bl-izgumbrament tal-okkupant minn fond.

Ir-Risposta tal-Appell

9. L-appellati fir-risposta taghhom wiegbu li s-sentenza tal-Bord hija gusta u
timmerita konferma. Qalu li I-aggravju ewlieni tal-appellanta huwa li I-appellati
issa jgawdu I-protezzjoni tal-Att XXIV tal-2021, u li s-sentenza li nghatat fil-25 ta’
Frar, 2021 fil-kawza kostituzzjonali, ikkreat dritt kwezit favur taghhom fil-
mument li din saret res judicata. Qalu li dan huma jghiduh anki fid-dawl tal-
artikolu 6 tal-Kostituzzjoni ta’ Malta li jesigi li fejn ligi tkun inkonsistenti mal-

Kostituzzjoni ta’ Malta, il-Kostituzzjoni ghandha tipprevali, filwaqt li I-ligi |-ohra
ghandha, safejn tkun inkonsistenti, titgies li hija bla effett. Ir-rikorrenti qalu li
fid-dawl tad-decizjoni tal-Prim’Awla tal-Qorti Civili, l-intimata ma tistax tibga’
tistrieh fuq id-drittijiet ta’ rilokazzjoni naxxenti mill-Kap. 69 tal-Ligijiet ta’ Malta.
L-appellati galu li I-Att XXIV tal-2021 stabbilixxa mekkanizmu ghal zieda fil-kera
ta’ fondi residenzjali moghtija b’kera qabel [-1995, izda wiehed ma jistax jiskarta
l-pronunzjament tal-Prim’Awla Qorti Civili (Sede Kostituzzjonali), liema
pronunzjament ikkristallizza I-pozizzjoni bejn il-partijiet, u barra minn hekk fil-
ligi li ddahhlet bl-imsemmi Att, ma hemm ebda dispozizzjoni li b’xi mod tincidi
fuq dak li gie pronunzjat permezz tas-sentenza moghtija. L-appellati galu li minn
dik is-sentenza ma sar |-ebda appell, minkejja li s-sentenza ddikjarat b’'mod car
li sabiex il-vjolazzjoni tal-jeddijiet tar-rikorrenti, l-appellati f'dawn il-proceduri,
ma tibgax tippersisti wara d-decizjoni tal-Qorti, l-intimata Azzopardi, I-
appellanta f'dawn il-proceduri, ma tistax tibga’ tistrieh fuq id-disposizzjonijiet
tal-Kap. 69 sabiex tibga’ tokkupa |-fond. L-appellati qalu li I-kliem tas-sentenza
huwa car, jigifieri li wara li dik is-sentenza tghaddi in gudikat, |-appellati jistghu
jipprocedu sabiex jezegwixxu l-izgumbrament tal-appellanti mill-fond. L-
appellati kkonkludew billi galu li ai termini tal-Att XXIV tal-2021, ‘kerrej’ huwa
definit bhala dik il-persuna li tkun giet rikonoxxuta bhala kerrej skont xi ligi
validament fis-sehh qgabel I-1 ta’ Gunju, 2021, u f'dan il-kaz il-ligi fis-sehh gabel
dikjarat leziv tad-drittijiet fundamentali tal-appellanti, u b’hekk huwa null u bla

effett fil-konfront taghhom.

Qrati tal-Gustizzja
Pagna 9 minn 13



Appell Inferjuri Numru 72/2021 LM

Konsiderazzjonijiet ta’ din il-Qorti

10. 1l-Qorti sejra tikkonsidra l-appell tal-appellanta, fid-dawl tad-decizjoni tal-
Bord li Jirregola |-Kera, u tas-sentenza tal-Prim’Awla tal-Qorti Civili (Sede
Kostituzzjonali) li ddecidiet li I-kirja in kwistjoni kif regolata bil-Kap. 69 hija leziva
tal-jeddijiet fundamentali tas-sidien stante n-nuqqas ta’ bilanc bejn il-jeddijiet
tas-sidien tal-fond u I-protezzjoni li ilha tgawdi I-inkwilina fil-kirja. Fir-rikors tal-
appell taghha, l-appellanta, filwaqt li ghamlet riferiment ghad-decizjoni tal-
Bord, partikolarment ghal dik il-parti tad-decizjoni fejn inghad Ii I-
pronunzjament tal-Prim’Awla (Sede Kostituzzjonali) ma jistax jigi skartat, sahget
li I-appellati nghataw rimedju adegwat permezz ta’ dik is-sentenza, u ghalhekk
ma kienx hemm il-htiega li jigi ordnat ukoll I-izgumbrament taghha mill-fond in
kwistjoni. Ziedet tghid li fl-1 ta’ Gunju, 2021, dahal fis-sehh I-Att XXIV tal-2021,
li wkoll joffri rimedju adegwat lis-sidien, bl-introduzzjoni tat-Test tal-Mezzi, bil-
htiega li ssir valutazzjoni tal-kapital u tad-dhul tal-inkwilin, u bil-fatt li I-kirja
tista’ tigi riveduta ghal 2% tal-valur tal-fond, li hija rata ta’ kera ekwa u gusta fis-
suq illum. Waqt it-trattazzjoni quddiem din il-Qorti, inghad mill-avukat difensur
tal-appellanta li d-decizjoni tal-Bord li hija ghandha tizgombra mill-fond, tfisser
li mhux ser issir gustizzja maghha, stante li hija mara ta’ wiehed u tmenin sena,

u m’ghandha I-ebda residenza alternattiva li tista’ tmur tabita fiha.

11. L-appellati min-naha taghhom argumentaw li r-rimedju li huma nghataw
mill-Prim’Awla Qorti Civili (Sede Kostituzzjonali) huwa rimedju ghal-lezjonijiet
sofferti minnhom fil-passat, ghall-perijodu ta’ gabel gew intavolati |-proceduri
ghall-izgumbrament tal-inkwilina mill-fond. Qalu wkoll li r-rikors taghhom gie

intavolat gabel dahal fis-sehh [-Att XXIV tal-2021, u ghalhekk il-pozizzjoni tal-

partijiet fil-kawza giet ikkristallizzata permezz ta’ dak deciz mill-Prim’Awla tal-

Qorti Civili (Sede Kostituzzjonali).

L-ewwel aggravju: [ir-rimedju nghata bid-decizjoni tal-Prim’Awla
Qorti Civili (Sede Kostituzzjonali)]

12.  Bir-rikors tal-appell taghha, I-appellanta gieghda titlob lil din il-Qorti
tvarja s-sentenza tal-Bord, fis-sens li thassar dik il-parti tas-sentenza li lagghet
it-tieni u t-tielet talbiet tar-rikorrenti, fosthom il-parti tas-sentenza li ordnat lill-
appellanta tizgombra mill-fond. L-appellanta tghid li [-Qorti ghandha taghmel
dan ghaliex l-appellati diga nghataw rimedju adegwat fil-forma ta’ kumpens li
gie ffissat mill-Prim’Awla tal-Qorti Civili (Gurisdizzjoni Kostituzzjonali). Din il-
Qorti tirrileva li I-kumpens li nghataw l|-appellati bis-sahha ta’ dik id-decizjoni
kien mahsub biex jindirizza |-ksur tal-jeddijiet fundamentali taghhom soffert
minnhom sal-jum li fih inghatat dik is-sentenza. Ghaldagstant dan l-ewwel
aggravju tal-appellanta mhux sejjer jigi milqugh, ghaliex jirrizulta bl-aktar mod
ampju li d-decizjoni tal-Prim’Awla (Sede Kostituzzjonali) kienet limitata ghall-
ksur soffert mill-appellati sa dakinhar li nghatat dik is-sentenza, filwaqt li ghal-
lezjonijiet futuri [-Qorti Ilimitat ruhha biss ghal dikjarazzjoni li l-appellanta
m’ghandhiex tibga’ tistrieh fuqg id-disposizzjonijiet tal-Kap. 69 sabiex tibga’ fl-

okkupazzjoni tal-fond.

It-tieni aggravju: [l-impatt tal-Introduzzjoni tal-Att XXIV tal-2021]

13. L-appellanta tghid ukoll i fil-fehma taghha, I-emendi ntrodotti bl-Att XXIV
tal-2021, li dahlu fis-sehh fl-1 ta’ Gunju, 2021, gabel ma |-Bord ta d-decizjoni

tieghu fis-17 ta’ Gunju, 2021, jista’ jkun li gieghda tahseb biex tintroduci
procedura gdida li trid tigi segwita qabel ma hija tintalab tizgombra mill-fond
mertu ta’ dawn il-proceduri. L-appellati min-naha taghhom lagghu ghal dan billi
galu li huma ghandhom jedd kwezit, liema jedd gie kkristallizzat bis-sentenza
tal-Prim’Awla Qorti Civili (Sede Kostituzzjonali) li ma gietx appellata. Qalu li t-
tibdil fil-ligi wara li huma intavolaw ir-rikors taghhom fejn talbu I-izgumbrament
tal-appellanta mill-fond, m’ghandux jaffettwahom, u t-tibdil ta’ ligi fil-kors ta’

kawza m’ghandu jkollu I-ebda effett fuq il-jeddijiet kweziti tas-sidien.

14. 1l-Qorti kkonsidrat dan I-aggravju fit-tul, u tqis li dan l-appell partikolari
huwa differenti minn ohrajn li diga kellha l-opportunita li tiddeciedi din il-Qorti
kif preseduta, ghaliex l-appellanta nghatat lI-opportunita mill-Bord li tipprezenta
nota risponsiva b’ghadd ta’ e¢¢ezzjonijiet u sottomissjonijiet li jirrizulta li gew
ikkonsidrati mill-Bord gabel dan ta d-decizjoni tieghu. Min-naha |-ohra jirrizulta
li I-appellati akkwistaw dritt kwezit bis-sentenza tal-Prim’Awla Qorti Civili (Sede
Kostituzzjonali), liema sentenza ma gietx appellata, u li ddecidiet li safejn il-kirja
li gieghda tgawdi l-appellanta hija leziva tal-jeddijiet fundamentali tas-sidien,
din m’ghandhiex tibga’ tistrieh fuq dak il-Kap. 69 sabiex tibga’ tokkupa I-fond in
kwistjoni. Kien ghalhekk li l-appellati istitwew proceduri quddiem il-Bord,

b’talba specifika sabiex dan jordna l-izgumbrament tal-appellanta.

15. 1l-Qorti tqis li I-Bord kien korrett meta applika I-ligi vigenti kif kienet sa
dakinhar li gew intavolati |-proceduri odjerni mill-appellati, partikolarment
ghaliex l-appellati agixxew abbazi tal-jedd kwezit li huma kisbu bis-sahha tas-
sentenza tal-Prim’Awla tal-Qorti Civili (Gurisdizzjoni Kostituzzjonali). [I-Qorti tqis

li ladarba gew imcaqilga I|-lasti wara li gew istitwiti I-proceduri odjerni bejn il-

partijiet, hija I-ligi kif kienet vigenti meta gew ipprezentati I-proceduri odjerni
mir-rikorrenti li kellha tigi applikata mill-Bord u mhux il-ligi kif mibdula. Dan
ghaliex ir-rikorrenti ghandu jkollhom i¢-certezza legali li jkunu jafu abbazi ta’
liema ligi huma qgeghdin iressqu t-talbiet taghhom u abbazi ta’ liema ligi huma

’

geghdin jiddefendu I-pozizzjoni taghhom. In vista ta’ dawn il-
konsiderazzjonijiet, din il-Qorti tqis li anki t-tieni aggravju tal-appellanta

mhuwiex misthoqq, u tichdu.

Decide

Ghar-ragunijiet premessi, din il-Qorti qieghda tiddeciedi dwar l-appell tal-
appellanta billi tichdu, filwaqt li tikkonferma d-decizjoni tal-Bord tas-17 ta’
Gunju, 2021 fl-intier taghha, b’dana li t-terminu prefiss mill-Bord ghall-

izgumbrament tal-appellanta ghandu jiddekorri mid-data ta’ din is-sentenza.

In vista tac-cirkostanzi tal-kaz, l-ispejjez ghandhom jibqghu bla taxxa bejn il-

partijiet.

Tordna li kopja ta’ din is-sentenza ghandha tintbghat lic-Chairman tal-

Awtorita tad-Djar.

Moaqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

